
ЦIамагIури — мугIрул фестиваль 

Нилъеда лъавухъе Дагъистаналъул 
президент, нилъер ракьцояв Рамазан 
ГIабдулатIиповас цIикIкIун кIвар кьо-
ла кидаго культураялъе. ГIемерисел 
данделъабазда гьес кидаго бицуна 
культура бугин чара гьечIого инсанас-
да лъазеги кколеб инсан лъугьинаву-
лебги жоян. 

Исанасеб сон Россиялъул прези-
дентас культураялъул сонлъун лъа-
забиялъги тIамула нилъ кIварабгIан 
цIикIун гьелде кIвар буссинабизе. 
Аслияб лъугьа-бахъин нилъер райо-
налъе гьеб хIужаялда хурхун ккола, 
исанасеб ва кIиабилеб гъоркьисеб со-
налдаса нахъе культурияб данделъи 
«ЦIамагIури». 

КIиго къоялъ халатбахъараб гьеб 
кIудияб данделъи тIобитIизе пре-
зидентасда цадахъ мугIрул ахалъуде 
рахъана батIи-батIиял республика-
ялъул хIакимзаби ва Дагъистан тун 
къватIиса рачIарал гьалбал. 

Гьенир гIахьаллъана: Дагъи-
станалъул хIукуматалъул председа-

тель ГIабдусамад ХIамидов, Халкъи-
яб собраниялъул председателасул 
тIоцевесев заместитель Юрий Левиц-
кий, президентасул администраци-
ялъул нухмалъулев Рамазан ГIалиев, 
гьесулги заместитель ИсмагIил Эфен-
диев, республикаялъул парламенталъ-
ул депутатал, районазул ва шагьаразул 
бутIрул. Гьел гурел рачIана гьалбал 

Азербайджаналдаса, Чачаналдаса, 
Ингушетиялдаса, Ставропольский 
краялдаса ва.гь.ц. Исана праздникал-
да гIахьаллъаразул къадар гIемераб 
цIикIана гъоркьиселда данде ккун.

БагIарараб бакъул роол къо буго-
ниги гьелъ квал-квал кьечIо респу-
бликаялъул хIакимзабазе миллияб 
ретIа-къаялда хьвадизе. Районалъул 
жиб-жиб мухъалъул рукIана жидерго 
участокал, берцинго столалги рекъеза-
рурал, тIаде щварал гьалбалги къабул 
гьарулел. 

РукIана гьединго рихьизе цере 
лъурал миллиял алатал ва тIагIелал. 
Президентас кIудияб къимат кьуна 
гьезие. ТIоритIана батIи-батIиял къе-
цал кIанцIиялъул, ядро рехиялъул ва 
гьединго тIобитIана рагъулал ветера-

нал ракIалде щвезариялъул волейбо-
лалъул къецалги. 

Данделъи рагьулаго ГIабдула-
тIиповас абуна, нилъ киналго жакъа 
гьаб борхатаб магIарде рахун ругин 
нилъер халкъалъул ва миллаталъул 
культура кIодо гьабун абун. ЦIакъго 
кIодо гьавун ва баркала кьун веццана 
чанго нухалъ Россиялъул президент 
В.В.Путин. Россияги ва кинабго Дагъ-
истан цIигьабиялъе ва культураялъе 
кьучI лъурав гьесие гIоло бугила Дагъ-
истан бацIцIалъун террористаздаса-
ги, экстремистаздасаги, цIогьаздасаги, 
хъачагъаздасаги, хIелхIелчагIаздасаги. 
«Жакъа нилъер улкаялда тIаде щун 
руго захIматал къоял, къватIисал ул-
кабаз данде рагъ лъазабурал, амма 
нилъ цолъизе ккола ва кидаго ца-
дахъ рукIине ккола нилъерго пре-
зидент Путинида». Нахъехун Рама-
зан ХIажимурадовичас жиндирго 
кIалъаялда жаниб кIудияб къимат ва 
баркала кьуна чачаналъул халкъалъе 
ва гьезул бетIер Рамзан Къадировасе. « 
Исана нилъеца баркулеб буго террори-
стаздасагун экстремистаздаса Россияги 
Дагъистанги хвасар гьаби. Дагъиста-
налъул тарихалда жаниб хасаб бакI 

ккола исанасеб соналъ, щайгурелъул 
тIалъиялде данде лъазабун букIана 
рагъ. Гьел такъсирчагIаз бищунго 
гIемер кIвекIана Чачаналъул гIадамал. 
Нилъеца, Дагъистанияз лъазабулеб 
буго, нилъерго вацал чачаналгун ца-
дахъ кидаго хIадурун руго тIадегIанаб 
улкаялъе ва президент Путиние куме-
калъе. Жакъасеб къоялъ Чечня ккола 
Россиялъул цере тIурал регионазул цо-
яблъун, нижеца битIулеб буго нужее 
кIудияб мугIрузул салам» - ян ахIана 
ГIабдулатIиповас ва кьабулеб хъаталъ-
ул бахъана кIудияб хъуй. Республи-
каялъул нухмалъулес бичIчIизабуна 
Дагъистан цIилъулеб бугин ва кинабго 
хIабургъараб заман мугIрузда нахъе 
щинкIулеб букIин. ахир  2 аб. гьум.

Кьаналал тIадмагIарулазе хIажат 
руго бигьалъаби

босулеб буго ярагъ, 
гьитIинабги КIудиябги...

Кьаналазул буго, магIарул 
мацIалъул хасаб свери (диа-
лект). Гьеб релълъараб буго, 
ЧIарада районалъул Кье-
сер мухъалъул росабазул 
мацIалда. 

Анкьумумузул зама-
налдаса нахъего, ЦIоралде 
хьвадулел рукIиналъги ва 
гьезулгун дармилалги  магIи-
шатиялги гьоркьорлъаби 
щу лалъиялъги, кьаналазул 
мацIалъул гIемерисел рагIаби 
хIалтIизарулел руго ЦIоралъул 
магIарулазул мацIалдаги.

Гьединго ЛъаратIа райо-
налъул бакъбаккул рахъалда 
гIорхъода бугеб Рутул райо-
налъул КIусур росулъги буго, 
нижералда релълъараб мацI. 
Гьел хIужабаз нугIлъи гьа-
була, цо къадаралъ ЛъаратIа 
районалъул гIадамал Гуржи-
цIоралдаса рачIарал рукIин. 
Кьаналал руго Дагъистаналъ-
ул мугIрузда яшав гьабулел 
рукIарал, цIакъ цересел къав-
мазул гIадамал. 

АнцIила ичIабилеб 
гIасруялдаги гье зул росабалъ 
цIунун хутIун рукIана мина-
би раялъул, ретIел-хьиталъул, 
магIи шат гьабиялъул цере-
госел къагIидаби, цогидал 
росабазда данде ккун ругел 
хаслъабиги. Гьезул асли-
яб иш-пишалъун кколаан 
боцIухъанлъи, гIезарулаан 
чуял, чIегIербоцIи, гIи-цIани 
ва.гь.ц.

БоцIухъанлъи букIана 
гочинабулеб, хасго маду-
гьалихъ бугеб ЦIоралъул 
ракьалде. ГIураб куцалда 
цебетIун букIана устарлъиги: 
хIадур гьарулаан гIи-боцIул 
нигIматал, цIулал алатал, 
букъулаан ретIел. 

ТIоцере гьабал районалда 
жанир, кьаналазул росабалъ 
рукIана. БатIи-батIиял хъвай-
хъвагIаязда, биценазда, аби-
язда рехсон буго, кьаналазул 
бихьинал ругила гьайбатал, 
рорхатал кIигъуждулъа гIебал. 
Кьондол росабалъа гIадамаз 
жигараб гIахьаллъи гьабуна 
Шамил Имамасул рахъалда 

Кавказалъул рагъулъги, хасго 
Закатала, Белокан мухъалда. 
Гьезул аслияб масъала букIана 
Гуржи-цIоралдасан гIурусазул 
Апшеронский полкалъул 
солдатал Дагъистаналъул ра-
кьалде риччангутIи. Ай Ша-
мил Имамасул мугъа-рахъ 
цIунун рукIана. Бодул цевехъ-
анги вукIана Колоса ГIолав 
абурав чи. Дагъистаналъул 
бакъбаккул гIорхъи гьез яс-
бер гIадин цIунун букIана, 
мугIрузул нухалги, нохъо-
хъитIалги, гъоркьчIел гьаби-
зе бакIалги лъикIго лъалел 
рукIиналда бан. Жакъа кьа-
налазул чIахIиял росаби гIун 
руго гIодоблъиялда, Бабаюрт 
ва Гъизляр районазда. 

ГIодоблъиялда аразги 
рехунтун гьечIо жодорго ро-
сабазул, мугIрузул тIогьол 
байдаби, гьезулгун буго щу-
лияб бухьен. Риидал гьенир 
хьихьула гIи-цIани, бахъула 
хIан, бичула гьан районалъул 
жамагIаталъе.

Кьаналазул росабалъа 
кко ла, Австралиялъул Сидне-
ялда букIараб Олимпиадаялъ-
ул гIарцул призер, профессио-
налияб боксалъул дунялалъул 
чемпион-СултIан Ибрагьи-
мов, Пекиналда букIараб Па-
ра-Олимпиадаялъул чемпион 
Мусаев ГIолохъан ( Азербайд-
жаналъул байрахъалда гъорлъ 
цеве вахъарав), филологиял 
гIелмабазул доктор ГIисаев 
МухIамад, МахIачхъала ша-
гьаралъул маххул нухал 
цIуниялъул начальник, под-
полковник СагIадула Сай-
пулаев, МахIачхъала ша-
гьаралъул лъай кьеялъул 
управлениялъул начальник, 
педагогиял гIелмабазул кан-
дидат ТIагьир Мансуров 
ва.гь.ц. 

Баракатаб, талихIаб ба-
тайги районалъул жама-
гIатазул гIун бачIунеб наслу-
ги. Жумрут гIор билун гьечIо, 
кIудияб Каспий ралъдалъ.

Сайпудин Шейхов, 
Колоб росу

Дагьаб цебегIан «Черновик» 
газетаялда бахъараб цо макъ-
алаялда бихьана дагъистани-
язе токги, рохьоса къотIулеб 
цIулги чIобого тезе кколи-
лан. Гьеб буго тIоцебесеб 
иргаялда тIадмагIарулазе, 
хасго ЛъаратIа ва аскIор ма-
дугьалихъ ругел районазул 
гIадамазе бищунго хIажатаб 
суал. 

Жакъа магIарухъ халкъ 
чIезе ккани, гьезие ток-
ги цIулги чIобого букIине 
кколеблъи хIакимзабазда 
бичIчIизабун бажарани, гьеб 
букIинаан цIакъ кIудияб 
хIалтIи. 

ГьабсагIаталда магIарухъ 
гIемерисеб халкъалъе гьабизе 
хIалтIи гьечIо, хIалтIулезеги 

щолеб буго мукъсанаб-
го харж. Гьединлъидал 
гIемерисел гIолохъаби унел 
руго рекъонкколел къотIи-
къаялги хъван Чачаналде, 
Москваялде, Питералде пер-
хералде ва цогидаб бакIалде 
хIалтIизе. 

Гьоркьоса къотIичIого 
гIадамал гочунел руго 
гIатIиракьалде. Щай бегьула-
реб Дагъистаналъул мугIрузул 
районалъул халкъал,  доб Рос-
сиялъул крайний севералда 
ругел халкъазде данде рачи-
не, бигьалъабазул рахъалъ. 
Дора ругездаса жеги захIматал 
шартIал руго магIарухъ, хасго 
хасало.

Бугеб ахIвал-хIал хи-
сизабизе ккани, росабазул 
гIадамазе къваригIун буго 

чIобого яги учузго цIул, ток, 
газ, тIурччи ва цогидабги. 
Чара гьечIого хIажат буго 
кидаго лъарагIлъиялда ру-
гел районалги, шагьаралги 
къачIалел рукIинчIого (ки-
набго рахъалъ), гьанжегIаги 
росабалъ гIумру гьабулел 
гIадамазе рукIине кколел 
шартIал чIезаризе. 

Масала, президентасда-
са байбихьун беццулеб буго 
цифровое телевидение, гьел 
Дагъистаналъул гIемерисел 
шагьаразда ва районазда буго, 
ва амма ЛъаратIа районалъ-
ул росабалъ жеги хIалтIулеб 
гьечIо. 

Гьел ва цогидал масъа-
лаби тIуразарулел гьечIони, 
ЛъаратIа районги кидаго ва 
кинабго рахъалъ кватIулеб 
бугони, магIарулал гочине 
кколел руго, магIишат гьа-
бизе бигьаяб гIодоблъиялде. 
БатIияб рес гьечIо.

Сайпудин Шейхов

ЛъаратIа районалъул некIсиял росабазде гъорлъе унел Ко-
лоб, Кьанада, Гьагьар, Цимгъуда, огьохъ (ахирисеб лъабго 
росо гIодоблъиялде гочана) росабалъ гIумро-яшав гьабун 
ругел гIадамазда, кьаналалин абула. Гьел росаби руго Богос-
салъул мугIрузул тIелалъул гъулдузда, Авар гIурулъе чваху-
леб Жумрут гIурул рагIаллъабазда. 

Къануналде данде кколаре-
духъ гIадамазухъ бугеб ярагъ 
босиялъул кампания лъаза-
бун букIана Дагъистаналъул 
нухмалъиялъ I0 июналда. 
Гьеб программаялда рекъон, 
Дагъистаналъул гIемерисел 
районазда унеб буго гьеб 
ярагъ босиялъул тадбир. 
Рехсараб программаялда ре-
спубликаялда халат бахъизе 
буго 2017 соналде щвезеган ва 
гьеб мурадалда 4 миллионги 
185 азарго гъуруш гIарац бич-
чан рагIула Дагъистаналъул 
хIукуматалъ. 

Щибго дандечIей гьаби-
чIого мисалалъе, Драгуно-
васул цIаралда бугеб снай-

перазул туманкI (СВД) нахъе 
кьуни гьелъухъ кьезе рагIула 
20 азарго гъурущ гIарац. 
Автомоталъухъ яргъил 
бетIергьанасе щвезе рагIула 
25 азарго гъурущ, таманча ва 
револьвер гIадаб ярагъалъ-
ухъ абуни 15 азарго гъурущ.

Нилъер районалда ругел 
гIадамазухъе изну гьечIого 
бугеб ярагъ гIарацги жиде-
его босун полициялде кьу-
ни лъикI букIина. Нагагь-
лъун чIухьги бан хадуб гьеб 
ярагъ рокъоб тIатани кIудияб 
гIайиб ккола чиясда тIаде. 
Гьединлъидал, Дагъиста-
налъул МВДялъ лъазабулеб 
буго росабазда ва районазда 
ругел гIадамазухъе хутIараб 

ярагъ къуваталъул идара-
базухъе кьейилан. Рокъо-
са къватIибе ккараб ярагъ 
щвезе бегьула рохьилазухъе, 
ялъуни яргъие гIоло гьез 
тIадекIанцIи гьабизе бегьула 
гIадамазда. 

Жакъа Дагъистаналъ-
ул бокьараб шагьаралда 
дандчIвазе бегьула травма-
талъулаб абулеб тайпаялъ-
ул таманчаги тIад борчарал 
гIолохъаби. Гьеб ккола кьва-
гьулеб гулла гуреб, черхал-
да щведал квешго унтулеб 
тайпаялъул  ругъун лъун ба-
жарулеб ярагъ. Тохтурзабаз 
кьураб къиматалда рекъон 
гьединаб таманачаялда кIола 
чиясда хвалилаб ругъун лъе-
зеги, мисалалъе ботIролъ ва 
черхалъул загIипаб бакIалда 
гьеб щвани. 

Хал гьабураб мехалъ 
гьеб тIад борчине изну кьу-
раб къагъатги буго гьезухъ. 
ГIемерисез гьеб борчун, 
хIадурун букIуна ракIалдаго 
гьечIого дагIба-рагIи кка-
раб бакIалда чанго чи 
тIаделъидал гьездаса живго 
цIунизе мурадалда. Шай-
гурелъул жакъа чанго чияс 
тасдикъ гьабураб мисал буго, 
Дагъистаналда дагIба-рагIи 
ккараб бакIалда цебе гIадин 
зарацагун квераца гуреб, 
кIиабизе кIалъазе регIилалде 
яргъил кумекалдалъун 
тIубалеб буго данде вугев чи-
ясул къваригIел.

Гьединго чанго хинаб рагIи 
бицичIого течIо республикаялъ-
ул хIакимзабиги.»Дагъистаналда 
гIуцIана гIезегIан жодорго хIалтIи 
лъалеб ва хIалтIи бажарулеб коман-
да-республикаялъул парламенталъ-
ул председатель Хизри ШихсагIидов, 
Дагъистаналъул хIукуматалъул пред-
седатель ГIабдусамад Мустафаевич 
ХIамидов, халкъияб собраниялъул 
председателасул тIоцевесев замести-
тель Юрий Андреевич Левицкий ва 
гь.ц.

Президентас хадубги тIаде жу-
бана цIакъго бокьизе кколила жин-
дирго халкъги, ВатIанги, улкаги гьаб 
борхатаб магIардеги рахъун гьаниб 
гьадигIан берцинаб праздник гьаби-
ялъухъ.

«Кинабго гьаб нилъеца гьабулеб 
хIалтIи буго Дагъистанги Россияги 
кидаго цебесеб кьерда рукIиналъе 
гIоло»-янги абун лъугIизе тана прези-
дентас хъуялда кьабулеб халкъалъул 
хъатидалъун. Хадубги халкъиял ан-
самбляз тIаде рачIарал гьалбазе батIи-
батIиял кьурдиялги кучIдул ахIиги 
гьарун лъугIизе тана исанасеб ирга-

ЦIамагIури — мугIрул фестиваль 
байбихьи 1 аб. гьум.

Къаси гIибадаталъе 
рахъиналъул 
хиралъи
Нилъеда бихьулеб буго жакъасеб 
къоялъ мунагьаздаса цIунун чIей 
цIакъ захIматго букIин. Кинаб рахъ-
алде ралагьаниги берал хIарамалде 
речIчIула, кинаб данделъиялде щва-
ниги гъибат-бугьтан камун батуларо. 
Нилъеца щибха гьабилеб гьединаб 
хIалалда? хирияв аварагас (с.т.гI.в.) 
абулеб буго: «Мунагьал гIемерлъараб 
мехалъ, тавбуги гьабун, мунагьал 
чурулеб гIамал гIемер гьабе», – ян. 
Бищунго гьел мунагьал чурулеб 
гIамалаздасан ккола, гIадамал кьижа-
раб мехалъ сардилъ рахъун гIибадат 
гьаби.

Щайгурелъул, гьеб буго макьуги 
тун, рияалдасаги цIунун, щайтIан-
напсги къезабун, гIицIго Аллагьасе 
гIоло гьабулеб гIамал. Гьединго, гьеб 
буго Аллагьас гьарараб жоялъе жаваб 
гьабичIого толареб гIужги. 

Жинда свалат-салам лъеяв авара-
гас хIадисалда абулеб буго: «Нужеца 
сардилъ тIаде рахъиналда тIадчIей 
гьабе, нужеда цере рукIарал салафу-
салихIуназ, ай диналъул агьлулъун 
ругел лъикIал гIадамаз, тIадчIей гьа-
булеб букIараб гьезул гIадатги буго 
гьеб. Гьеб сардилъ тIаде рахъин нуж 
ТIадегIанав Аллагьасде гIагар гьару-
леблъунги буго, нужер мунагь-хатIаъ 
чурулеблъунги буго, нуж мунагьал-
де ккеялдаса нахъчIвалеблъунги 
буго, нужер черхалдаса унтаби нахъе 
иналъе сабаблъунги буго», – ян. 

ТIадегIанав Аллагьас Аварагасде 
 хитIаб гьабун абулеб буго: «Къаси 
тIаде вахъин, как базе, гIибадат гьаби-
зе, цIалараб жо ракIалда чIезе, рекIелъ 
хIузур цIуниялъе цIакъго асар гьабу-
леб буго, хIакълъунго, къад къоялъ я 
МухIаммад! Дур гIемерал шугълаби, 
тIуразе кколел къваригIелал руго, гье-
динлъидал, мун къад гIибадаталде, 
Къуръан цIализе регIуларо, дуца гьел-
да тIадчIей гьабе къаси тIаде вахъ-
ун, дуца дурго БетIергьан Аллагьасул 
цIарги рехсе Къуръан цIалулеб ме-
халъ, ай Бисмиллагь бахъе», – ян. 

Цогидаб аяталда буго: «Мун 
ТIадегIанав Аллагь рехсеялда даимлъе, 
авараг, батIалъи гьечIо къад букIана, 
къаси букIа, ай даимго Аллагь рехсе-
ялда тIадчIей гьабе кинаб къагIидаялъ 
бугониги, ай тасбихIалдалъун букIа, 
алхIамдулиллагь абиялдалъун букIа, 
как баялдалъун букIа, гIелму-Къуръан 
цIалиялдалъун букIа», – ян. 

Жинда Аллагь разилъаяв Абугьу-
райратида хирияв аварагас  абуна: «Я 
Абугьурайра! Дуе бокьилищ дунялал-
даги, ахираталдаги, хабалъги, мунгун 
цадахъ Аллагьасул рахIмат букIине?» 
– ян. Гьес жаваб гьабуна: «Бокьила, я 
Бичасул авараг», – ан. Цинги аварагас 
 абуна: «Къаси тIаде вахъа ва Алла-
гьасе гIоло, гьесул разилъи тIалаб гьа-
бун какал рай», – ян. 

Хадубги Аварагас  абуна: «Я 
Абугьурайра! Дуца дурго рукъалъул 
бокIназда какал рай, гьеб рокъосан 
зобалазде щвезегIан цIвабзазул гIадаб, 
гвангъараб нур букIина», – абун. 

Цогидаб хIадисалда абулеб буго: 
«Аллагь гурхIаги сардилъ тIаде вахъун 

жинца как барав, хадуб йорчIизе гьа-
юн жиндирго хъизаналдаги как базе 
гьабурав чиясда», – ан. 

Хирияв Аварагас  Абу-Зарр абу-
рав асхIабасда абуна: «Я Абу-Зарр! Дица 
дуда бицинищ къиямасеб къоялъул 
халатаб сапаралда дуе пайда гьабулеб 
жо», – ян. Абу-Заррица абуна: «Бице, 
дир эбел-эмен дуе кьовудлъаяв ава-
раг», – ан. Аварагас  абуна: «БухIараб 
бакъги хIехьон кIал ккве тIаде рахъ-
унеб къоялъ дуего кумек букIине, 
бецIаб сардилъ вахъун как бай, хабал 
бецIлъиялдаса хIинкъичIого вукIине, 
Аллагь кIодо гьавун хIежги гьабе, ми-
скин-пакъирасе садакъаги кье, кве-
шаб абаралдаса цIунун, хIакъаб жо би-
цуневлъунги вукIа», – ян. 

Абугьурайратица бицараб хIади-
салда абулеб буго: «Паризаял каказ-
да хадуб бищунго хирияб как, къаси 
тIаде вахъун балеб как буго», – абун. 
Абубакар абурав кIудияв гIарифуназул 
цояс бицана: «Нижеца гIумруялъ 
тIалаб гьабуна ункъо жо, нижеда 
гьеб батана ункъо жоялъулъ. Ниже-
ца тIалаб гьабуна ТIадегIанав Аллагь 
разилъи, нижеда гьеб батана Аллагьа-
се мутIигIлъиялъулъ; нижеца тIалаб 
гьабуна магIишаталъулъ гIатIилъи, 
нижеда гьеб батана зухIаялъул как 
баялъулъ; нижеца тIалаб гьабу-
на дин сах-саламатго, бацIцIадго 
цIуни, нижеда гьеб батана кIал-мацI 
цIуниялъулъ, нижеца тIалаб гьабуна 
хабалъ нур батиялъе сабаб, нижеда 
гьеб батана ардилъ тIаде рахъун ралел 
каказулъ», – ан. 

РабигIат ал-ГIадавият абурай 
Аллагьасул кIудияй валиялъ, щибаб 
сордоялъ какиеги чурун, жиндирго 
росасда абулаан: «Дуе хIажатаб жо бу-
гищ?» – ан. ГьечIин гьес абуни, гьей 
рогьинегIан гIибадаталда чIолаан. 
Сардил авалалда, ай как базе лъугьи-
налде, гьелъ абулаан: «Я дир БетIергьан 
Аллагь! ГIадамалги кьижана, зодор 
цIвабиги тIерхьана, дунялалъул хан-
забаз жидерго рагьабиги къана, ай жа-
нире руссана. Дур тавбуялъул гъафу 
къалареб буго БетIергьан, Дуца дир 

мунагьал чуре», – ян. Цинги как балеб 
бакIалда хIатIалги чIун абулаан: «Я 
БетIергьан Аллагь! Гьаб хIалалда дун 
Дуда цее чIезе йиго рогьинегIан, дун 
чIаго йигебгIан мехалъ», – абун. 

Абу-Жувайратица бицана: «Дица 
имам Абу-ХIанифалгун гьудуллъи 
гьабуна анлъго моцIалъ, гьениб цо-
ниги сордо букIинчIо гьес жиндирго 
хьибил ракьалда лъураб», – ян. Ибра-
гьим бин Адгьам абурав Аллагьасул 
кIудияв вали, цо сордоялъ Масжидул 
Акъсаялъув кьижун вуго, цинги гьес-
да рагIун буго Аллагьасул рахъалдасан 
бачIунеб гьатифалъул гьаракь: «Сар-
дилъ гIибадаталъе тIаде вахъиналъ 
жужахIалъул цIаялъул бухIи свинабу-
ла, сиратIалъул кьодасан унеб мехалъ 
хIатIалги хъущтIизе толаро. Мун сар-
дилъ тIаде вахъине кIвахIаллъуге», – 
ян. Гьелдаса хадуб хвезегIан Ибрагьи-
мица сардилъ тIаде вахъин тун гьечIо. 

Салат Бин Ашим абурав 
салихIуназул цояс боголил как барал-
даса хъахIлъи базегIан какилъги вахъ-
ун чIун, какдаса ватIалъидал абулаан: 
«Я дир Аллагь! Дуца дун жужахIалдаса 
цIуне, дун гIадав чиясе алжан гьари 
рекъараб гьечIо», – ян. 

Сардилъ тIаде рахъине 
бигьалъиялъе сабабал

1) Къад къоялъ кваналеб квенги, 
гьекъолеб лъимги дагь гьаби. 

Инсанасул кванирукъ бакIго 
бугебгIан мехалъ гьесда тIаде макьу 
цIала ва тIаде вахъине захIмалъула. 
Цере рукIарал табигIуназ абулаан: «Ле 
гIадамал! Нуж гIемер кванаге, гIемераб 
лъимги гьекъоге, гьелъ нужеде тIаде 
макьу цIала ва рухI бахъиялда аскIоб 
пашманаллъунги гьарула», – ян. Жин-
да Аллагь разилъаяв Суфяну Саврияс 
абуна: «Нужеца квен дагь гьабиялда 
тIадчIей гьабе, сардилъ тIаде рахъи-
налда нужер кверщел батила», – ян.

2) Къоялъ мунагьаздаса рикIкIа-
лъи. 

Мунагьаз ракIалде къасават лъу-

гьинабула, Аллагьасул рахIматалдаги 
лагъасдаги гьоркьоб пардавлъунги 
букIуна. Цо пуланав чияс жинда Ал-
лагь разилъаяв ХIасанида абуна: «Дун 
унти-къварилъи гьечIого какие чури-
ялда кьижула ва кидаго къаси тIаде 
вахъине бокьунги букIуна, кинниги 
дир гьелда хIалкIоларо, гьелъие бугеб 
сабаб щиб?» – ан. Цинги ХIасаница 
абуна: «Гьелъие сабаб, дуца къоялъ 
гьарурал мунагьал руго, гьел мунагьаз 
мун вухьарав чи гIадин чIезавула», 
– абун. Адгьамил вас Ибрагьими-
да цо пуланав чияс гьикъана: «Дида 
сардилъ тIаде вахъине кIолеб гьечIо, 
гьелъие гьабизе дару бице», – ян. 
Ибрагьимица гьесие гьадинаб жаваб 
гьабуна: «Мун къад ТIадегIанав Ал-
лагьасе гIасилъуге, ай мунагьал гьа-
руге, Аллагьас мун къаси жиндаго 
цеве чIезавила. Сардилъ тIаде вахъун 
ТIадегIанав Аллагьасда цеве чIей би-
щунго хирияб, тIадегIанаб жо кко-
ла. Къоялъ БетIергьанасе гIасилъарав 
чи, гьеб тIадегIанаб хиралъиялъе 
мустахIикъав вукIунаро», – ян.

3) Къаде какалда цебе къай-лулат 
гьабун кьижи. 

Гьеб суннатаб буго, гьелдалъ-
ун къаси тIаде вахъине кумек 
букIиналдалъун. Ибну ГIабасидасан 
бицараб хIадисалда абулеб буго: «Къа-
де кьижиялдалъун къаси тIаде вахъи-
не кумек букIуна», – ян.

4) Дунялалде хьулал къокъ гьа-
рун, ахира-талъул захIмалъабазул ва 
жужахIалъул бухIиялъул пикру гьаби. 

Сугьайб абун цIар бугев 
гIабид вукIун вуго Басраялдаса, цо 
чIужугIаданалъул лагъ. Гьев тIубараб 
сордоялъ гIибадаталда вукIун кьи-
жулев вукIун гьечIо. Цо къоялъ гьес-
да жиндирго хважаиналъ абун буго: 
«Даимго сардал рорчIиялдалъун, къад 
дие гьабулеб хидматалъе зарал кколеб 
буго», – ян. Сугьайбица жаваб гьабун 
буго: «Дица щибха гьабилеб, жужахI 
ракIалде щведал дир макьу тIурула», 
– ян.

5) Бусурбабаздехун хIасад гьаби-
ялдаса ракIбацIцIад гьаби, гьединго, 
бидгIаялдаса, къваригIел гьечIел хар-
баздаса рикIкIалъи. 

Кидаго дунялалъул ургъали-
да, диналъул вацаздехун хIасадалда 
вугев чиясе къаси тIаде вахъине 
захIмалъула. ТIаде вахъаниги гьесда 
Аллагь ракIалде щоларо дунялалъул 
пикрабазда вукIиналъ. Гьединав чи-
ясда абула: «Якъзаталдаги кьижарав», 
– абун. 

6) Къад къоялъ къаси тIаде вахъи-
не кIолареб хIалалъ хIалтIун черх сва-
казе гьабунгутIи.

ЗахIматаб хIалтIи гьабиларо, 
гьелъ тIаде макьу цIала ва къаси вахъ-
ине захIмалъула. Аллагьас киназего 
гIибадат гьуин гьабеги ва чIахIиял 
вализабазул баракат камун тогеги. 
Амин.

ЖужахIалдаса цIунила, 
сиратIалдаса хъущтIиларо

❖ 0,1—0,3%. Пачалихъияб 
Думаялъ къабул гьабураб законалда рекъон, 
районазегун шагьаразе ихтияр кьун буго ха-
сал гIадамазул буголъиялда тIад лъолеб налог 
цIикIкIинабизе 0,I проценталдаса 0,3 процен-
талде щвезегIан. 

ЦIиял хиса-басиял гьарулел руго На-
логовияб кодексалда. Республикаялъ на-
лог цIикIкIинабеян тIад лъураб масъалаги 

хIисабалде босун, цIияб законалдаса пайда бо-
сизе бегьула гIемерисел районаз ва шагьараз.

 

❖ 196 млрд гъурущ. 
Дагьалъ цебе букIараб "Сочи-20I4" абураб 

инвестиционнияб форумалда Дагъистаналъ 
бихьизабун буго I96 млрд гъуруш багьаялъул 48 
проект. 

Республикаялъ-
ул бетIер Рамазан 
ГIабдулатIиповасул 
рагIабазда рекъон, 
аслияб къагIидаялъ 
гьел руго промыш-
ленносталда, ту-
ризмалда ва бакIал 
раялда хурхарал 
проектал. 

    ❖ коротко * * * цифры * * *  коротко * * * цифры

З А К Л Ю Ч Е Н И Е
о результатах публичных 

слушаний по проекту устава  
муниципального образования  

«Тляратинский район»  
24.03.2014г.  с.тлярата

Публичные слушания назначены решением 
Собрания депутатов  МО «Тляратинский район» от 
«14»  02. 2014 года №3.

Тема публичных слушаний: обсуждение 
проекта устава муниципального образования  МО 
«Тляратинский район».

Инициаторы публичных слушаний: Собра-
ние депутатов МО «Тляратинский район».

Количество участников: 138.
В результате обсуждения проекта устава му-

ниципального образования  «Тляратинский рай-
он» единогласно всеми участниками публичных 
слушаний принято решение:

1. Одобрить проект устава муниципального 
образования  «Тляратинский район» 

2. Рекомендовать Собранию депутатов при-
нять Устав муниципального образования  «Тляра-
тинский район».

Председательствующий     АБДУЛАЕв А. С.
  Секретарь                          МАГоМЕДАЛИЕв М.Р.

ПРОТОКОЛ
публичных слушаний по 

проекту устава
муниципального образования 

Мо «Тляратинский район»
03.2014 .12г. с.тлярата

Председатель комиссии   Абдулаев А. С.
Секретарь             Магомедалиев М. Р.

Присутствовало –  123 человека

С докладом выступил заместитель 
председателя Собрания депутатов района Абдулаев 
А. С. Он отметил, что в связи с необходимостью 
приведения устава в соответствие с федеральным 
и региональным законодательством разработан 
проект устава, который принят решением Собра-
ния депутатов района 05.10.2013г., и  опубликован 
в газете «Тлярата» для  внесения  предложения по 
проекту устава.

На публичных слушаниях вы имеете право и 
возможность, как и ранее, представить свои пред-
ложения и замечания относительно проекта уста-
ва. Всем жителям муниципального образования 
была предоставлена возможность, внести свои 
предложения и замечания по проекту устава в 
комиссию Собрания депутатов  района в течение  
15 дней. Однако никаких предложений и замеча-
ний по проекту устава не поступило. 

Выступили:
1.Абакаров Х.М. предложил одобрить  проект 

Устава так, как он   охватывает все вопросы, каса-
ющиеся  деятельности Мо «Тляратинский район»

2. Магомедалиев М. Р. поддержал предло-
жение об одобрении проекта устава и предложил 
проголосовать, чтобы определить мнение присут-
ствующих относительно проекта устава.

По результатам голосования определено, что 
все единогласно одобряют проект устава.

обсудив доклад заместителя председате-
ля Собрания депутатов и заслушав поступившие 
предложения  участники публичных слушаний по 
проекту устава, 

РЕШИЛИ:
одобрить предложенный проект устава 

муниципального образования «Тляратинский 
район»

Председатель комиссии  АБДУЛАЕв А. С.
Секретарь    МАГоМЕДАЛИЕв М .Р.

30-го соналда жаниб нилъер 
районалъул цIалдохъабазул во-
лейболалъул команда тIоцебе 
къватIибе бахъана Болъихъ 
тIоритIулел бакIалъул къецазде. 
Дида ракIчIун лъала исанаги 
Дагъистаналъул волейболалъул 
федерациялъул президент Аб-
дулатипов Ражаб вукIинчIевани, 
нилъ исанаги кирего инароан, 
гьесул ахIиялдалъун нилъеца 
гIахьаллъи гьабуна. 

Дида лъалаан нилъ бергьу-
нареллъи, амма цIалдохъабазе 
гIахьаллъи гьабизе щвей гьеб 
кIудияб иш буго хаду-хадусала 
лъазе букIина кин волейбол хIазе 
кколебали. Нилъер команда кка-
на кIиабилеб группаялда жаниб, 
тIоцебесеб дандчIвай букIана Ун-
соколо командаялда данде, гье-
нир нилъ бергьана, хадусеб ирга-
дулаб дандчIвай букIана Гъуниб 
районалъул командагун. Гьеб 
дандчIваялда нилъ къуна. Гьенир 
къецал унел рукIана олимпиада-
ялъул къагIидаялда рекъон, ай 

къурал нахъе ине ккола. Дун во-
харав вуго кIиабилеб кругалде 
хIазе нилъ рорчIиналъухъги. I6-
го спортивиял залал ругел балъ-
хъал тIоцебесеб кругалдаго къу-
на. 

КъечIого бергьунев чи 
вукIунаро, амма дий бокьун буго 
бицине волейболалъул тренераз-
да, волейбол лъаларев чи нахъе 
ине ккола, цебеккунго гIарзаги 
хъван. Гьанибго абичIого гIеларо, 
школалда волейбол малъулел 
физруказулги цIакъго хъашаб 
буго волейболалъул малъи. 
ТIуралел гьечIо волейболалъул 
нормативал.

Школа тун къватIисеб 
хIалтIи тIубанго квеш буго, 
гьечIо классазда гьоркьор 
тIоритIулел къецал, гьечIо цоги-
дал данд чIваял школазда гьор-
кьор. Щай физвоспитаниялъул 
жаваб кьолев инспектор вуцIун 
чIун вугев, ккарасда ккараб 
бицинчIого? Дица дирго пикру 
хъвалеб буго, къваригIун буго 
спорт щиб жо лъалел гIадамалги 

данде гьарун, гьезул комисси-
ялъ физрукал ва тренерал тIаса 
рищизе. Гьале церехун рехсарал 
шартIал тIоритIичIого нилъ-
ер волейбол цебе тIоларо. Дун 
тIолгороссиялъул судьяязул 
коллегиялъул нухмалъулевгун 
кIалъана, дица тIалаб гьаруна 
цIиял судалъул правилаби ва гьел 
щибаб школалде кьун руго. Гьел 
правилабиги цIунун малъизе 
ккола 7-абилеб классалдаса нахъе, 
гьеб мехалъ букIина бацIцIадаб 
волейбол ва гьениб кинабго баян 
гьабун буго. 1998-абилеб сонал-
да гьарурал кIиго ученик ватизе 
кIвечIо Мазада СОШалда, гьеди-
набго хъашаб хIал буго Кутлаб 
СОШалдаги. 

Тренерлъун хIалтIизе кко-
ла спорт лъалев ва спорталъулъ 
гIурав чи. ЦIалул соналъул ахи-
ралда киналго  волейболалъул 
тренеразул аттестация букIине 
буго. Гьелдеги киналго планал-
гун хIадурун рукIине ккола

ЧАКъАЛов

Марталъул къоабилеб къоялъ 
нижеца сапар бухьана Кутлаб 
росулъе. Гьенир тIоритIулел 
рукIана районалда жанисел во-
лейболалъул рахъалъ къецал. 
Гьениб гIахьаллъи гьабуна Къар-
диб, Хадиял, ЛъаратIа ва жибго 
Кутлаб росдал командабаз. 

ТIоцебесеб данд чIвай ккана 
ЛъаратIа ва Къардиб команда-
базда гьоркьоб. ХIалуцараб къер-
кьеялда тIоцебесеб партияги 
къун бергьана Къардисезул ко-
манда, кутакаб интерес букIана 
сверухъ ругезеги. КIиабилеб 
дандчIваялдаги букIана добго 
хIал хадиялсезул командаялъ 
босана тIоцебесеб партия, амма 
къуна хадусеб кIигояб. Гьеди-
нал хIасилазда цере ана Къар-
диб ва Кутлаб команда ва гьез 
гIахьаллъи гьабизе буго маялда 
ЛъаратIа росулъ гьелго къецазда. 
Гьединго гьеб къоялъ волейбол 
лъугIун хадуб районалъул нух-
малъулез баркана Кутлаб росдал 

жамагIаталда тIаде щвараб ихги 
ва районалъул культураялъул 
хIалтIухъабаз гьитIинабго их-
тилат кепалда лъугIизабуна гьеб 
данделъи. Баркала Кутлаб рос-

дал жамагIаталъе берцинаб ва 
хIурматаб къагIидаялъ ниж къа-
бул гьаруралъухъ.

Нижер мухбир

Болъихъе сапаралдасан
Воллейболалъул хIакъалъулъ цо чанго пикру

Кутлаб волейболалъул турнир

ЛъаратIа заказник  

Прокуратура Тляратинского  района РД 
провела проверку соблюдения 

требований трудового законодатель-
ства в ОАО  «Тляратинское ДЭП»

Соцгострахалъ баян кьолеб буго

В ходе проверки установ-
лено, что в данном учреж-
дении допускаются случаи 
несвоевременной выплаты 
заработной платы. В резуль-
тате образовалась задолжен-
ность по оплате труда перед 
64 работниками в сумме I,5 
миллиона рублей.

По результатам про-
верки в отношении главно-
го бухгалтера предприятия 
возбуждено производство об 
административном правона-
рушении, предусмотренном 
ст. I3.I9 КоАП РФ (нарушение 
порядка представления ста-
тистической информации), 
которое направлено в  Терри-
ториальный орган Федераль-
ной службы государственной 
статистики по РД для рассмо-
трения по существу.

Постановлением руко-
водителя Территориального 
органа Федеральной службы 
государственной статистики 
по РД главный бухгалтер ОАО 
«Тляратинское ДЭП» признан 
виновным в совершении ад-
министративного правонару-
шения, предусмотренного ст. 
I3.I9 КоАП РФ и ему назначе-
но наказание в виде админи-
стративного штрафа в разме-
ре 3000 (три тысячи) рублей.

В целях устранения допу-
щенных нарушений проку-
ратурой района в адрес руко-
водителя ОАО «Тляратинское 
ДЭП» внесено представление 
об устранении нарушений 
трудового законодательства.

Прокурор района стар-
ший советник юстиции                                                              

С.Г. АхМеДов

Нилъер районалдаса боксер 
Земфира МухIамадгIалиевалъ 
ракIчIараб бергьенлъи босана 
дагьалъ цебе Турциялъул 
Стамбулалда тIобитIараб 
халкъазда гьоркьосеб бок-
салъул турниралда. 

Гьединаб баян кьуна 
Земфирал тренер Сухраб 
Манаповас. 

Рехсараб турниралда 
гIахьаллъи гьабуна 20 пача-
лихъалдаса 200 спортсмен-
каялъ. 8I кг цIайиялда цее 
яхъуней йикIарай нилъер 
районцоялъ ракIчIараб бер-
гьенлъи босана. Финалал-
да Земфираца бергьенлъи 
босана къецазул хважаин 
Турциялдаса Элис Гунери абу-
рай спортсменкаялда тIад. Бер-
гьенлъи гьелъ сайгъат гьабуна 
Дагъистаналъул бетIер Рамазан 
ГIабдулатIиповасе. 

Зухраб Манаповасул 
рагIабазда рекъон, Стамбулал-
да тIобитIараб турнир Зем-
фирае букIана кватIичIого 
букIине кколеб дунялалъул 

ч е м п и о н а т а л д е 
х I а д у рл ъи л ъу н . 
Гьеб тIобитIизе 
буго I3-26 ноябрал-
да Кореялда. Зем-
фира ккола жин-
дирго цIайиялда 
Р о с с и я л ъ у л 
т I а с а б и щ а р а б 
к о м а н д а я л ъ у л 
лидер ва дуня-
лалъул чемпи-
онаталда гьел 
гIахьаллъи гьа-
биялда щаклъи 
гьечIо. 

Гьелде щвезегIан цоги тур-
нир букIине буго 4 октябралда 
Челябинск шагьаралда. Гьа-
рула ракьцоялъе талихI, тав-
пикъ ва кидаго бергьенлъаби. 

Россиялъул Челябинск шагьа-
ралда августалда тIобитIана 
дзюдоялъул рахъалъ дуня-
лалъул чемпионат. Гьениб 
гIахьаллъи гьабуна нилъ-
ер ракьцоял Сиражудин 
МухIамадовас ва МухIамадов 
МухIамадица 90кг цIайиялда.

 
Сиражудин МухIамадов 

нилъер киназдаго лъала, амма 
абичIого гIеларо МухIамадов 
МухIамадил хIакъалъулъ. 
Россиягун Япония ккана 
финалалда командияб дан-
делъиялда, щуго чи 
щугоясда данд чIвазе 
кколаан. Байбихьу-
да Россия бергьунеб 
букIана 2-0 хIисабалда, 
амма къуна хаду-
сел дандчIваязда 2-3 
хIисабалда. Япони-
ялъе щвана месе-
дил медалал. Бала-
гьарабго цIакъ ракI 
унтулеб дандчIвай 
ккана нилъер ракь-
цояв МухIамадил, 
бергьунаго къу-
на. МагIаруласда 
сихIирлъи лъачIо 
живго бергьунеб ме-
халъ хутIараб зама-
налъул хIисаб гьабизе. 
КъечIого цониги гуга-
рухъан бергьун гьечIо, 
амма анищ буго ракь-
цоязул гьеб ва Сира-
жудин олимпиялъул 
командаялда гъорлъ 

кIиго соналдаса Брази-
лиялда рихьи.

Д у н я л а л а л ъ -
ул чемпионаталда 
къун чIечIо Сиражу-
дин МухIамадов, гьес 
хадубгIунтIун бер-
гьенлъи босана Хор-
ватиялъул Загреб ша-
гьаралда тIобитIараб 
Гран-при халкъалзда 
гьоркьосеб дзюдоялъул 
турниралда. 46 батIияб 
пачалихъалдаса гье-
ниб гIахьаллъи гьабуна 
300 спортсменас. Фи-
налияб гугариялъулъ 
Сиражудиница къеза-
вуна Панамерикаялъул 
хIаязул кIицIул чемпи-
он СШАялдаса Тревис 
Стивенс. Мазгарул ме-
даль щвана цоги дагъи-
станияв Мурат Хабачи-
ровасе.        ЧАКъАЛов

боксалъул чемпионка

дзюдоялъул бергьенлъаби

россиялъул чемпионаталда 
Августалда Ростовалда 
тIобитIана боксалъул рахъ-
алъ Россиялъул чемпионат. 
Гьениб гIахьаллъи гьабуна 
нилъер районалъул Мазада 
росулъа Садам МухIамадовас.

 Гьев рингалда вахъана 
91кг цIайиялда. ХIалуцарал 
къецазда ункъо бергьенлъи-

ги босун Садам щвана бащ-
даб финалалде. Лъабабилеб 
бакIалъухъ къеркьолаго гьес-
да данде чIвана Европаялъ-
ул ва Россиялъул чемпионал. 
Кин бугониги Садамие лъаба-
билеб бакI щвана. 

ТIоцеве гьединаб кIудияб 
турниралда гIахьаллъи гьа-
бун лъабабилеб бакI щвей 

гIураб жо буго. Биччанте 
гьеб лъабабилеб бакI хадусел 
рукIинисел бергьенлъабазул 
цебехъанлъун букIине. 

Гьарула Садамие щули-
яб сахлъи ва чIахIи-чIахIиял 
бергьенлъаби. 

Гьесие жеги 23 сон тIубан 
гьечIо, жеги кIудиял бергьен-
лъабаз Садамица нилъ роххи-
заризе хъван батайги.

ЧАКъАЛов

лъабабилев призер

Лъималазул тIалаб гьабиялъул заман цIикIинабиялъул за-
конопроект Дагъистаналда хIалтIулеб гьечIо. Гьеб законалда 
рекъон лъималазул тIалаб гьабиялъул заман (уход) лъабго сон 
чIезе гьабун буго, амма гьабсагIаталда закон Дагъистаналда 
жеги къабул гьабун гьечIо. Щибаб моцIалъ лъимералъухъ кьо-
леб буго щуазаралда нусго гъуруш, гьеб гIарац щола лъагIелгун 
бащдаб заманалда жаниб. Заман цIикIиналъул законопроект 
хIалтIизе байбихьарабго жеги баян кьела.

Дагъсоцгострахалъул хIалтIухъан 
ГIАЛиев имамухIамад

хIуРМАТияЛ РАйоНЦояЛ! 
Унеб буго "ЛъаратIа" газеталъул подписка! Киналго 

районалъул цIиял харбал лъазе бокьарал, ругел загьир 
гьаризе бокьарал, лъикIал ишазул бицине ва тохал рахъ-
ал цере лъезе хIадурал, нилъер гIагараб районалъул араб 
тарихалъулги, гьанжесеб къоялъулгун ва букIиниселъул 
пикру гьабулев цIалдолев почтаялдеги ун газета хъвазе 
бегьула. 

Подпискаялъул хIакъалъул бугониги, ялъуни цоги 
суал бугони рачIине бегьула хадусеб адресалда: 

ЛъаратIа росу, Спорталъулгун культураялъул кIалгIа,
кIиабилеб тIала. 
    тел: 8 963-798-56-92

